
Aǔstrio:                        Rail Cargo kaj Slovenaj Fervojoj plivastigas kunlaboron

Aǔstraj Federaciaj Fervojoj (ÖBB) deziras en sfero de vartrafiko pli kunlabori kun Slovenaj Fervojoj (SŽ). En tiu celo estis subskribita „Letter of intent“, (dokumento limiganta enhavon de estonta interkonsento). Ĝia celo estas strategia partnereco en loĝistiko en Slovenio, Hungario, Italio kaj orienta Eǔropo. Kooperado celas redukti transportotempojn, plialtigi kaj plibonigi uzadon de loĝistika infrastrukturo, kiel estas fervoja reto, havenoj kaj terminaloj. Unua taksado estos farata post unua duonjaro 2016. Plia plivastigo en kazo de favoraj rezultoj  povas sekvi en jaro 2017.

Azerbajĝano, Kartvelio, Rumanio:     Nova fervoja vartrafika koridoro

En memorando pri evoluo de trafiko inter Eǔropo kaj Azio, Azerbajĝanaj kaj Kartveliaj Fervojoj kune kun la rumana grupo Translogist Intertrans Unigrup devoligis sin por subteni kunligon Tehrano – Astara – havenoj Poti/Batumi – haveno Constanţa. Transporta tempo estos entute 11 tagoj kun tio, ke en Contanţa temos pri kunligo al tuteŭropa koridoro numero IV, kaj kunligo en direkto al okcidenta Eŭropo. Aliĝintaj kompanioj nun laboras por krei unuecan tarifon, kaj por elimino de administraciaj barieroj. Azerbajĝano nuntempe evoluigas vicon da projektoj, kies celo estas uzi favoran geografian situon por eniro en internaciajn trafikajn retojn. Laŭ anoncita aktivado temas pri kunligo de Irano kun Rusio, aŭ kunligo kun Kazaĥio, kaj eniro en varfluojn el Ĉinio. Interŝanĝo de varoj inter Ĉinio kaj Eŭropo atingas 100 milionojn da tunoj en jaro, kaj la menciitaj fervojoj esperas, ke ili allogos klientojn per pli rapida tempo de vartransporto.

Britio:                                Flying Scotsman denove trafikas

Dek jarojn daŭris postulema riparo de vagonoj por la historia trajno “Flying Scotsman”. Nun tiuj ĉi vagonoj, origine konstruitaj en jaro 1923 denove trafikis. La restaŭrita vagonaro “Flying Scotsman” venis al londona stacio “King´s Cross Station” por bonvenigi centojn da admirantoj kaj fervojŝatantoj. La unua veturo direktis al 280 km malproksima Jorko, kie ĝi estas unue ekspoziciata en Nacia Fervoja Muzeo. Elspezoj por renovigo estis ĉirkaŭ 4,2 milionoj da pundoj (5,5 milionoj da eŭroj).
„Flying Scotsman“ estas simbolo de brita fervoja historio. La koncernaj trajnoj ekde jaro 1928 trafikis sur fervoja linio inter Londono kaj skotlanda ĉefurbo Edinburgo. En la jaro 1963 la vagonaro estis privatigita, kaj komencis trafiki ankaŭ en la cetera mondo, ekzemple en Usono kaj Aŭstralio. Ĝiaj posedantoj interŝanĝadis, ĝis Nacia Fervoja Muzeo decidis aĉeti la vagonaron kaj redoni ĝin tiumaniere en manojn de ŝtato. Ekde marto 2016 la vagonaro denove estas uzata por turismaj celoj.
Ĉeĥio:                             Česká Třebová gastigis prezidantojn de Teknika Komisiono de FISAIC
Post prezidia premiera kunveno de Prezidantaro de FISAIC (Internacia Federacio por kulturo kaj libera tempo de fervojistoj) en ĉeĥa urbo Liberec (gastiganto de la IFEF-kongreso en 2011), Ĉeĥa respubliko gastigis fine de marto/komenco de aprilo 2016 plian elstaran aranĝon de FISAIC – renkontiĝon de prezidantoj de internaciaj teknikaj komisionoj de FISAIC. Solenan aranĝon, kiu okazis en la tagoj 31.3. ĝis 2.4.2016 en urbo Česká Třebová, partoprenis reprezentantoj de ok landoj: Belgio, Francio, Latvio, Luksemburgio, Aŭstrio, Gerrmanio, Svisio kaj Ĉeĥio. Ĉiu el prezidantoj, reprezentantaj unuopajn interesgrupojn (ĥorkantado, muziko, foto, arto, folkloro, briĝo, filmo kaj video, filatelio, amatora radio, Esperanto, fervojminaturo), prezentis resuman raporton pri agado en pasinta tempoperiodo (plejparte organizataj en kadro de ilia interesgrupo en internaciaj konkursoj, ekspozicioj ktp). 

Parto de la pritaksa raporto estis ankaŭ kompleksa informo pri agado de la interesgrupoj (kun kiom da elspezoj la aranĝoj okazis, kiom da landaj asocioj de FISAIC partoprenis, el kiuj landoj ktp).
„En la kunsido ni ankaŭ konfirmis planon de aranĝoj por jaro 2016, pridiskutis kaj aprobis planon de aranĝoj por pliaj tri jaroj. Samtempe ni kun ĝojo akceptis informon pri aliĝo de Latvio, Grekio kaj Hispanio al FISAIC (novaj membroj), kiuj estos oficiale akceptitaj en germana asemblea kunveno en septembro 2016”, informis docento D-ro Roman Štěrba, koordinanto de internaciaj teknikaj komisionoj de FISAIC, nomita en tiun ĉi funkcion en asemblea kunveno de FISAIC en septembro 2014.
FISAIC estis fondita en jaro 1952 en Francio en Strasburgo; ĉefa motivo estis enkonduko kaj plifirmigo de kreaj kultura kaj libertempa kunlaboroj inter fervojistoj de unuopaj naciaj fervojaj entreprenoj. Internacia Federacio por kulturo kaj libera tempo de fervojistoj (FISAIC) nuntempe kunligas ĉirkaŭ 60000 fervojistojn el entute dudek aktivaj landoj (Aŭstrio, Belgio, Bulgario, Ĉeĥio, Danio, Estonio, Finnlando, Francio, Kroatio, Italio, Germanio, Latvio, Luksemburgio, Hungario, Norvegio, Pollando, Rumanio, Slovakio, Hispanio, Svisio). Ekzemple en Ĉeĥio estas registritaj ĉirkaŭ nur 300 membroj.

Eŭropa Unio:                      Terorismo kaj fervojo: Eŭropo serĉas solvon de sekureco

Aktuala sekureca situacio en Eŭropo estas ofte traktata temo sur politika scenejo. Plifortiĝanta minaco de terorismo devigas diskuti pri sekurecaj prizorgoj ankaŭ fervojajn trafikistojn, kaj precipe post kiam en aŭgusto 2015 okazis provo de terorisma atako en trajno Thalys. Ĉu trajnoj kaj fervojstacioj fariĝu citadeloj? Kaj kiun sekvon povas havi sekurecaj aranĝoj por fervoja trafika flueco? Tiu ĉi problemaro estis unu el ĉefaj temoj en laborkunsido de plej altaj reprezentantoj de eŭropaj trafikistoj en pasaĝertrafiko (CER/UIC High Level Passenger Meeting) en Parizo.

En aŭgusto 2015 mankis nur paŝo al plia sanga subskribo de teroristoj en Eŭropo. Nur kuraĝego kaj agopreteco de du usonaj soldatoj en civilaj vestoj malebligis en trajno Thalys dum ĝia veturo el Amsterdamo al Parizo masakron. Ĉe atakanto estis trovitaj du aŭtomataj armiloj kaj naŭ provizujoj de municio. Eŭropo fariĝis konsternigita, kaj sekvis logika demando: ĉu eblas iumaniere malebligi tion?

Sekureco kontraŭ efektiveco
Fervoja trafiko diference de aertrafiko, kie ŝirmado kontraŭ terorisma ago en aviadilo estas solvata jam dum kelkaj jaroj, havas unu bazan malavantaĝon. Tiu estas nombro da homoj, ĉiutage vojaĝantaj en trajnoj. Nur por ilustri, ekz. en Ĉeĥio devus trairi detalan kontrolon pli ol duonmiliono da pasaĝeroj en tago. En najbara Germanio eĉ sep milionoj! Influo al rapideco de pasaĝerprizorgo antaŭvetura do estus vere fatala. Trafikistoj krome tre bone konscias, ke tio, kion la vojaĝantoj volonte akceptas en aertrafiko por pli longaj distancoj, en ĉiutaga uzado de fervojo estas tre problema. Komunumo de Eŭropaj fervojaj kompanioj (CER) pro tio strebas al principa ekvilibro inter garantio de sekureco kaj gardo de elektiveco en fervoja pasaĝertrafiko. La Eŭropa komisiono do anoncis alvokon por liveri studon pri sekureco de grandrapida kaj internacia longdistanca fervoja pasaĝertrafiko en Eŭropo kun limdato cele al pritrakto ĝis fino de junio 2016. Iuj proponoj, kiel pligrandigi sekurecon, jam venis.

Pli perfekta kontrolo de vojaĝantoj
Unu el tiuj estas propono, ke fervojbiletoj en EU samtempe portu indikojn pri vojaĝantoj, kiuj per tiuj vojaĝas. Trajnakompana personalo poste kapablus laŭ ŝengena informsistemo (en kiun oni ricevus aliron) pli facile ekscius, ĉu en trajnoj ne vojaĝas personoj suspektataj pri terorismo. Simila ekscio tamen ankoraŭ ne devas signifi forigon de danĝero. Estas do pripensata instalo de de specialaj indikiloj, kapablaj aŭtomate detekti en datkolekto informojn pri serĉataj homoj. Sed nek tio estas rimedo, kiu efektive garantias pli altan kvoton de sekureco.
Kiel gardi fervojajn liniojn?

En laborkunsido en Parizo la ĉefoj de eŭropaj fervojoj interkonsentis pri tio, ke demando pri sekureco renkontas reziston de kelkaj obstakloj. Ekzemple en Francio kaj Benelukso estas aktualaj pligrandigitaj sekurecaranĝoj, kiam eniĝas en prizorgon armitaj konsistaĵoj, tre multekostaj kaj nekomfortaj. Organoj de EU dume celas bari minacojn en longdistanca trafiko, ĉefaj reprezentantoj de fervojoj tamen atentigas, ke ne eblas dividi vojaĝantojn en longdistanca pasaĝertrafiko de aliaj klientoj. Alia, nerespondita problemo estas, kiel efektive sekurigi fervojajn liniojn. Eĉ la plej bona kontrolo de pasaĝeroj ne sukcesos bari eblon okazigi sabotaĵon en infrastrukturo. Serĉado de ĝusta ŝlosilo al sekureco sur eŭropaj fervojoj evitos nek legislativajn malfacilojn. Evoluigo de vico da novaj teknologioj por garantii sekurecon krome tuŝas liberecon de moviĝo kaj protekton de datindikoj pri personoj.

Francio:                            Trajnkunligo de Ĉinio kaj Francio

Unua rekta vartrajno, kunliganta francan Lyon kun Ĉinio (Wuhan) komencis sian trafikadon la 7-an de aprilo 2016. La trajno, kargita per maŝinaj, elektronikaj kaj kemiaj produktoj trafikas tra Kazaĥio, Rusio, Belorusio, Pollando kaj Germanio. La transporto, por kiu la trajno trairas 11300 kilometrojn, daŭras 16 tagojn. Oni atendas, ke el Francio trajno estos plenkargata per aŭtomobiloj, vino kaj multaj terkulturaj produktoj. Tiu ĉi aktivado estas unu el multaj, celantaj al pli vasta kunlaboro de eŭraziaj ŝtatoj. 

Grekio:                                Privatigo de Grekaj ŝtataj fervojoj

En anoncita konkurso por privatigo de Grekaj ŝtataj fervojoj TRAINOSE aliĝis tri interesiĝantoj. Siajn interesojn por aĉeto anoncis Italaj Ŝtataj Fervojoj (FS), rusa fervoja kompanio (RĴD) kaj greka konstruadkompanio GEK Terna. Limdato por transdono de aĉetproponoj estis 31-a de majo 2016.        
Rusio:                                       Foiro TransRusia en Moskvo denove okazis
En la tagoj 19-a ĝis 22-a de aprilo 2016 en ekspoziciejo Crocus Expo en Moskvo,  okazis rusia internacia foiro TransRussia. Ĉijare la foiro, okazinta jam dudekunuan fojon, apartenas al tre gravaj aranĝoj en fakoj trafiko kaj loĝistiko, orientiĝantaj al orientaj merkatoj. 
Elstaraj firmaoj kaj kompanioj en menciitaj fakoj daŭre taksas tiun ĉi aranĝon kiel gravan kaj bezonatan parton de merkatada interkomunikado kune kun siaj aktualaj kaj potencialaj partneroj.

                                                                                                                                reviziis  Heinz Haffmann.
